
PËR  NDRYSHIMIN   DHE  PLOTЁSIMIN E LIGJIT  NR. 2004/12    
PËR STANDARDIZIM 

 
 
Kuvendi  i Kosovës, 
 
Në bazë të Kreut 5.1 (ç) dhe 9.1.26 (a) të Kornizës Kushtetuese për Vetëqeverisjen e 
Përkohshme në Kosovë, (Rregullorja e UNMIK-ut nr. 2001/9 e datës 15 maj 2001),  
 
Miraton: 
 
 

LIGJIN PËR NDRYSHIMIN DHE  PLOTЁSIMIN E LIGJIT  NR. 2004/12 
PËR STANDARDIZIM 

 
 

Neni 1 
 
Në Ligjin për Standardizim Nr. 2004/12 tё shpallur me Rregulloren e UNMIK-ut nr. 
2004/15 tё datës 28.05.2004 nё nenin 1, rreshti i dytë pas fjalës :“të tyre” hiqen fjalët: “ 
certifikimit të produkteve,  proceseve, shërbimeve,  sistemeve të cilësisë dhe personelit”. 

 
 

Neni 2 
 
Në nenin 2 fshihen termat dhe përkufizimet e tyre si vijon: 
 

-    Certifikim,  
- Kërkesë,  
- Deklaratë e Prodhimit të Produktit,  
- Konformitet,  
- Vlerësim i konformitetit,  
- Shenja e konformitetit,  
- Deklaratë e konformitetit,  
- Specifikimet teknike,  
- Palë e tretë, 
- Produkt, 
- Prodhues. 

Neni 3 
 
Teksti i nenit 15 fshihet dhe zëvendësohet me tekstin si vijon:” Për drejtimin, organizimin 
dhe kontrollin e veprimtarisë së standardizimit dhe akreditimit në Kosovë është 
përgjegjëse Agjencia për Standardizim e Kosovës”. 
 
 
 

Neni 4 
 
Në nenin 17 pikët (a) dhe (b) fshihen dhe zëvendësohet me tekstin si vijon:  
 

a. “organizimin dhe përcjelljen e procedurave të hartimit, miratimit dhe aplikimit të 
standardeve;“  

 
b. “organizimin dhe përcjelljen e procedurave të standardizimit dhe akreditimit duke u 

mbështetur në standardet e organizmave ndërkombëtare dhe Evropiane të 
standardizimit;” 

 
 
 

Neni 5 
 
Ky ligj hyn në fuqi pas miratimit nga ana e Kuvendit të Kosovës dhe shpalljes nga 
Pёrfaqёsuesi Special i Sekretarit tё Pёrgjithshёm. 

